
Vishvanatha Nagari Stotram or Kashi Ashtakam

વિશ્વનાથનગરીસ્તોત્રમ્ અથવા કાશ્યષ્ટકમ્

શ્રીગણેશાય નમઃ॥
સ્વર્ગતઃ સુખકરી દિવૌકસાં શૈલરાજતનયાઽતિવલ્લભા ।
ઢુણ્ઢિભૈરવવિદારિતવિઘ્ના  વિશ્વનાથનગરી ગરીયસી॥ ૧॥
યત્ર દેહપતનેન દેહિનાં મુક્તિરેવ ભવતીતિ નિશ્ચિતમ્ ।
પૂર્વપુણ્યનિચયેન લભ્યતે વિશ્વનાથનગરી ગરીયસી॥ ૨॥
સર્વદાઽમરગણૈશ્ચ વન્દિતા યા ગજેન્દ્રમુખવારિતવિઘ્ના । (સર્વદા હ્યમરવૃન્દવન્દિતા)
કાલભૈરવકૃતૈકશાસના વિશ્વનાથનગરી ગરીયસી॥ ૩॥
યત્ર તીર્થમમલાં મણિકર્ણિકા   સા સદાશિવસુખપ્રદાયિની ।
યા શિવેન રચિતા નિજાયુધૈર્વિશ્વનાથનગરી   ગરીયસી॥ ૪॥
(યત્ર મુક્તિરખિલૈસ્તુ જન્તુભિર્લભ્યતે સ્મરણમાત્રતઃ શુભા ।
સાખિલામરગણસ્પૃહણીયા વિશ્વનાથનગરી ગરીયસી॥ ૫॥)

સર્વતીર્થકૃતમજ્જનપુણ્યૈર્જન્મ જન્મસુકૃતૈઃ ખલુ લભ્યા ।
પ્રાપ્યતે ભવભવાર્તિનાશિની   વિશ્વનાથનગરી ગરીયસી॥ ૫॥
યત્ર શક્રનગરી તનીયસી યત્ર ધાતૃનગરી કનીયસી।
યત્ર કેશવપુરી લઘીયસી વિશ્વનાથનગરી ગરીયસી॥ ૬॥
યત્ર દેવતટિની પ્રથીયસી યત્ર વિશ્વજનની પટીયસી।
યત્ર ભૈરવકૃતિર્બલીયસી  વિશ્વનાથનગરી ગરીયસી॥ ૭॥
વિશ્વનાથનગરીસ્તવં શુભં યઃ પઠેત્ પ્રયતમાનસસ્સદા ।
પુત્રદારગૃહલાભમવ્યયં મુક્તિમાર્ગમનઘં લભેત્સદા॥ ૮॥
ઉરગં તુરગં ખગં મૃગં વા કરિણં કેસરિણં ખરં નરં વા ।
સકૃદાપ્લુત એવ દેવનદ્યાં લહરી કિં  ન હરં ચરીકરોતિ॥ ૯॥
ઇતિ શ્રીમચ્છઙ્કરાચાર્યવિરચિતં વિશ્વનાથનગરીસ્તોત્રં સમ્પૂર્ણમ્॥

શ્રીવેદવ્યાસવિરચિતકાશ્યષ્ટકમ્ (?)

The original verses as given in Reference 1

શ્રીગણેશાય નમઃ॥
યત્ર દેવપતિનાપિ દેહિનાં મુક્તિરેવ ભવતીતિ નિશ્ચિતમ્ ।
પૂર્વપુણ્યનિચયેન લભ્યતે વિશ્વનાથનગરી ગરીયસી॥ ૧॥
સ્વર્ગતઃ સુખકરી દિવૌકસાં શૈલરાજતનયાઽતિવલ્લભા ।
ઢુણ્ઢિભૈરવવિદારિતવિઘ્ના  વિશ્વનાથનગરી ગરીયસી॥ ૨॥
યત્ર તીર્થમમલં મણિકર્ણિકા   સા સદાશિવસુખપ્રદાયિની ।
યા શિવેન રચિતા નિજાયુધૈર્વિશ્વનાથનગરી   ગરીયસી॥ ૩॥
સર્વદા હ્યમરવૃન્દવન્દિતા યા ગજેન્દ્રમુખવારિતવિઘ્ના ।
કાલભૈરવકૃતૈકશાસના વિશ્વનાથનગરી ગરીયસી॥ ૪॥
યત્ર મુક્તિરખિલૈસ્તુ જન્તુભિર્લભ્યતે સ્મરણમાત્રતઃ શુભા ।
સાખિલામરગણસ્પૃહણીયા વિશ્વનાથનગરી ગરીયસી॥ ૫॥
ઉરગં તુરગં ખગં મૃગં વા કરિણં કેસરિણં ખરં નરં વા ।
સકૃદાપ્લુત એવ દેવનદ્યાં લહરી કિં  ન હરં ચરીકરોતિ॥ ૬॥
ઇતિ શ્રીમચ્છઙ્કરાચાર્યવિરચિતં વિશ્વનાથનગરીસ્તોત્રં સમ્પૂર્ણમ્॥

